
De heroica Ven. Servì Dei Carila le 
in proximum.

. Ex allatis in superiori titulo testium depositionibus 
atque ex Patrum Doctorumque auctoritate luce me­
ridiana clarius apparuit. Venerabilem Dei Famulum 
Vincentium Pallotti et caritate in Deum eminenter 
fuisse praeditum, et eam in gradu heroico per in­
tegrum vitae tempus exercuisse. Jam vero, hoc se­
mel admisso, exinde inferre jure optimo et sine 
erroris periculo possimus, simili modo, semper vi­
delicet et heroice, caritatem erga proximos eumdem 
possedisse. Et re quidem vera Dei amor et pro­
ximi sic inter se connectuntur et sibi invicem ad- 
stipulantur ita, ut unum sine altero nec concipere 
mente possimus, quemadmodum sine effectu causa, 
vel e converso, absque causa, effectus concipi ne­
quit; proindeque, admissa ac demonstrata unius exi- 
stentia, alterius quoque existentia iam probata manet. 
Ad rem S. Gregorius dicit: « Per amorem Dei amor 
« proximi gignitur et per amorem proximi amor 
« Dei nutritur; quo magis proximo in amore 
« ac benevolentia quis haeret, eo magis et Deo 
« cohaeret. » Ex quibus S. Doctoris verbis duo 
deduci facile possunt; primum, quod quisquis Dei 
amorem in suo corde retinet et proximi amorem 
in se possidet; alterum, quod eo in gradu quo di­
ctus amor Dei retinetur, eodem quoque gradu et 
proximi amor habeatur necesse sit. Et quoniam 
proximus non absolute et per se, sicuti Deus, sed 
propter Deum e*st diligendus, hinc est quod utra­
que dilectio ad unam caritatem referatur et unum

quodammodo praeceptum constituant. Divinus sane 
Magister de dilectione Dei verba faciens dicit: 
« Hoc est primum et maximum mandatum ; se- 
« eundum autem sìmile est huic,- Diliges proxi- 
« mum tuum, sicuti te ipsum. » Hinc vera et per­
fecta in Deum caritas caritatem proximi coniun- 
ctam habet sicuti admonet loannes: « si diligimus 
« innicem, Deus in nobis manet et caritas eius m 
« nobis perfecta est. » Hanc autem necessitudi­
nem caritatis Dei cum proximi cavitale luculenter 
explanans S. Laurentius lustiniani : « Amor Dei » 
- inquit - « amorem proximi generat, amor pro- 
« ximi calefecit amorem Dei. Tunc enim ad sum- 
« mam perfectionis caritas mirabiliter surgit, 
« cum ad ima proximorum se mirabiliter at- 
« trahit, et quo benignius descendit ad ima, perfe- 
« ctius recurrit ad summa. » Sed cur in tam clara 
et cognita re diutius immoramur? Satius erit in 
praesenti titulo investigare et cognoscere quae 
sint aperta et indubia huiusrnodi heroicae caritatis 
signa et indicia, et utrum eadem in Venerabilis 
Vincentii nostri vita ex testium depositionibus 
deprehendi tuto possint. Quod antequam aggredia­
mur, videamus oportet circa quae caritas erga 
proximum versari potissimum possit, quo facto, con­
stare facilius poterit, ex quibus actibus eadem ca­
ritas innotescere valeat.

73.Cum itaque proximus, idest homo viator in hoc mundo, 
(sive iustus sit sive malus, sive fidelis sive infidelis, 
sive civis sive estraneus), duplici constet substantia, 
spirituali nempe et materiali, cum sit anima et cor­
pore praeditus, hinc caritas erga illum, ut sit plena 
ac perfecta, utramque respicere debet substantiam; 
quocirca S. Thomas animadvertit quod vera proximi 
dilectio in eo perfecte consistit, ut quis scilicet 
tam spiritualia, quam temporalia, in proximi uti­
litatem exerceat. Qua propter signa atque indicia.

certa caritatis Venerabilis Vincentii nostri erga 
proximum nobis suppeditabunt illa omnia tum spi­
ritualis tum corporalis misericordiae opera, quibus 
idem Venerabilis Servus Dei per integrum morta­
lis vitae curriculum vacavit indesinenter. Pertinet' 
ad primum genus, quod animarum bonum attin­
git, procurare salutem animarum, propter eam se­
me! ipsum laboribus exponere, errantes corrigere et 
consiliis salutaribus iuvare, offensas receptas con­
donare et similia cetera: ad alterum genus, quod 
in corporale bonum intendit, pertinent continuae 
visitationes infirmorum, eleemosynae pauperibus di­
stributae, subtractio rerum necessariarum sibi, ut 
subsidium proximo laboranti exhibeatur, et alia si­
milia officia.

74. Ordiamur ab operibus misericordiae spiritualis, quae 
nobilius obiectuin respiciunt. Venerabili Servo Dei 
altissimis in animo ea caritas defixa radicibus fuit. 
Insertam eam a puero habuit, quasi dono divinitus 
datam in miserorum solatium ac perfugium. Quare 
proximi juvandi studio cum unus ei esset praesti­
tutus finis, scilicet peccatum delere, peccantes ad 
bonam frugem reducere, pios in virtute confirmare, 
tanto labore atque assiduitate huic fini assequendo 
per totius vitae curriculum advigilavit, ut incredi­
bile prope sit unum hominem ea omnia, .quae in 
proximorum utilitatem gessit, conficere potuisse. 
Qui perlegat Summarii titulos omni procul dubio 
admiratione replebitur, atque avide exquiret, unde 
Vincendo nostro tantae vires, tantum corporis ro­
bur, animique vigor tantus, suffecerint ad tot ex­
antlandos apostolicos pro salute animarum labores. 
Sed si memoria repetat immensum, quo ipse Ser­
vus Dei pro Domino suo aestuavit amorem, no­
scet apprime unde eidem tanta animi vis ac tam 
indefessum studium manaverit; necesse enim est 
quod amor erga proximum aequatum sit amori

erga Deum. Hoc enim est Christianae caritatis si­
gnum, ut qui eam exerceant humanam voluti con­
ditionem exuant viresque a coelo deducant, et ce­
teris hominibus impervia ipsi Deo, adiuvante, aggre­
diantur strenue, perficiantque feliciter.

75. Hae caritate repletus proximique juvandi impenso 
studio correptus Venerabilis Vincentius noster, ut 
peccantes a vitiorum coeno educeret, nullo unquam 
labori vel industriae pepercit. Asserit testis II 
Processus apostolici « Egli ardeva di zelo per la 
« salute delle anime, inculcando sempre di non cu- 
« rare fatiche e strapazzi per ottenerla. Egli stesso 
« ne dava l’esempio . . . col non risparmiarsi né 
« giorno nè notte dal procurare con ogni mezzo 
« il bene delle anime.» (1) Sanguinem ipse vi­
tamque profudisset pro animarum salute, immo 
poenas et cruciatus, si fas, acerbissimos optasset 
obire vitasque offerre, si habuisset, infinitas numero, 
ad peccati destructionem animarumque salutem. 
Ut animas Christo lucrifaceret hoc unum ei vo­
tum, haec quam ceteris insinuabat nobilissima am­
bitio, statuitque ut inter preces a sociis tum suae 
Congregationis cum societatis recitandas haec es­
set: « Da Domine mihi animas, et cetera reddam, 
« sive tolle tibi. » Quare vix Sacerdotio initiatus 
statini sensit se operarium esse Dominicae vineae 
excolendae missum ab hero, totusque incubuit, ut 
ex ea fructus quam laetissimi responderent. Verum 
eas sacri ministerii partes sibi assumpsit, quae ni­
pote splendore carentes ceterorum oculis humilio­
res videntur, ac praesertim sacrum audiendarum 
confessionum munus toto corde amplexus est; ea- 
que fuit laboriosissima apostoliche vitae exercita­
tio, in qua, donec vixit, summo studio versatus

(1) Summ. pag. 437, § 31.

est, et per quam ab inferi faucibus innumeras a- 
nimas vindicavit. Huic autem ministerio se accu­
rato theologiae moralis studio comparavit, ita ut 
in conscentiis regendis judicio usus sit rectissimo, 
neque in rigorem flecterit, neque nimiae facilitati 
unquam indulserit, pluresque Confessali! eum adie­
rint consilii exquirendi causa. Multa Seminaria, 
Conlegia piaeque domus Venerabilem Vincentium 
nostrum a confessionibus habuisse gloriantur; in­
ter quae Seminarium Romanum, Contagium Urba­
num de Propaganda Fide, Graecum atque Hiber- 
nense; Monialibus quoque in spiritualibus adfuit. 
Domi praesto erat viris tantummodo, fidelibus 
vero utriusque sexus in Ecclesiis, in quibus facul­
tas ipsi esset primo mane in aede S. Mariae de 
Suffragio, Sacro peracto ad S. Spiritus Neapolita­
norum, dein in Ecclesia SSmi Salvatoris in Unda. 
Plurimis quoque Confraternitatibus, exercitiorum 
domibus, oratoriis nosocomiisque operam praesti­
tit assiduam, ac fervente interius caritatis spiritu 
semetipsum, ut ita dicamus, multiplicare cupisset.

76. I nterea magna hominum vis, non solum rudes et 
inculti sed etiam eruditi, non solum plebeii sed 
nobiles, civili etiam atque ecclesiastica dignitate 
insignes, eum conveniebant, illius ingenii suavitate, 
amabilitate et comitate, qua omnes benigne exci­
piebat, allecti. Hoc confirmant testes quam plurimi, 
sic I Processus Apostolici testis: « Quanto egli 
« era severo con sè stesso, altrettanto era beni— 
« gno cogli altri ... il modo soave e caritatevole, 
« col quale accoglieva i penitenti faceva sì che 
« tutti si volessero confessare da lui ; » (1) et li 
testis similiter Processus Apostolici, addit: « Io lo

(1) Summ. pag. 429, § 2.

lì

« conobbi che era già confessore e posso dire, 
« che per confessarsi a lui bisognava impiegare 
« molto tempo tanto era i! concorso dei penitenti. 
« I suoi penitenti erano nella maggior parte adulti 
« e giovani, ben di rado confessava donne. » (1) 
(Jumes eadem caritate excipiebat, rudes vero, i- 
gnobiles et durioris ingenii homines , qui res ad 
salutem spectantes minus callerent, peculiari amore 
complectebatur, lis caritatis suae viscera pandebat, 
aptas interrogationes adhibens, ut. eis peccatorum 
narratio facilior evaderet, suasque lacrymas cum 
eorum lacrymis miscens, salutares ingerebat mo­
nitus tanto cum spirituali fructu et gaudio ipsorum 
poenitendum, ut plurimi, semel eum experti, nullum 
alium praeter Venerabilem Servum Dei Confessa- 
rium sibi voluerint. Hic, cum summa mane Sacro 
tribunali insedisset saepe jejunus, sitiens, requietis, 
somni, sui penitus oblitus, inibi tota die perstabat, 
ingruentem noctem et jam multam factam non a- 
nimadvertebat, spirituali intentus ministerio, donec 
essent qui eum vellent adire, quibus omnibus ea­
dem patientia et caritate sui copiam faceret. Ad­
veniente autem Paschali tempore etiam ex agris 
et finitimis locis, quasi exercitus fidelium, quos il­
lius sanctitatis fama excitaverat, ad Venerabilem 
Vincentium nostrum confluebat. Vix albescente 
coelo jam templi postes, in quo esset confessiones 
excepturus, obsideri coeptae; iis vero apertis, conti­
nuo Sacrum tribunal stipari ac circumsideri. Ipse 
omnes excipere, ignaros erudire, confessiones au­
dire, ad mediam usque noctem in statione manere, 
lis, qui supererant, ut aliquid cibi diriberetur provi­
debat, ipse, cibo et requie posthabitis, obdurabat. 
Dono praeditus emolliendi corda, licet durissima,

(1) Summ. pag. 432, §11.

atque obstinatos peccatores evincendi, saepe per­
vicacioris cervicis homines, de quorum salute (piasi 
desperaretur, ad eum missos, ignitis verbis pervi- 
ctos Venerabilis Vineentius noster ad poenitentiam 
admissorum adduxit. Refert testis XIV Processus 
Ordinarii: « nell’atto di confessare usava il Servo 
« di Dio tutte le industrie, che sa praticare un pa­
ce dre, che vuole il bene del figliuolo, ed un con- 
« fessure che vuole ad ogni costo la conversione 
« del penitente; quanto più i penitenti erano duri 
« ed indisposti, tanto più adoperava le espressioni 
« sincere di amore e le carezze di padre affezio- 
« nato. Egli pregava per loro e con loro, piangeva 
« per loro, ed invitavali a mescolare colle sue le 
« lagrime del loro dolore . . . Era si indu­
ce striosa la sua carità per convertirli a Dio, e 
cc tanto gli animava e confortava a compun- 
« zione, che alla perfine gli riusciva di conver- 
« tildi. » (1) Inde plures obtentae conversiones, 
sublatae discordiae, restincta odia, refraenatae li­
bidines, coercita blasphemantium impietas, inde 
boni inducti mores, Sacramentorum usus prove­
ctus, melioris vitae proposita lata, aliaque hujus­
modi bona, ex insperato quandoque parta, Vincen­
ti nostri apostolatum fructuosum sane atque effi­
cacem probarunt. Hoc autem Sacrum ministerium 
tantis laboribus plenum, omni humana mercede re­
licta, Venerabilis Servus Dei exercuit; et cum offi­
cio Confessarli penes Conlegium Urbanum esset 
retributio adnexa, illam renuit accipere, Sacrisque 
Missionibus resignavit, munus retinuit. Haec omnia 
prestantissima ac luculentissima, (piae summatim 
ex plurimis uiriusque Processus testibus delibavi­
mus, nonne, Patres amplissimi, indubia sunt he—

(1) Summ. pag. 490, § 180.



roicae in proximum caritatis indicia? Tradit S. 
Dionysius Areopagita: « Omnium divinorum di- 
« vinissimum est cooperari Deo in conversionem 
« errantium et reductione peccatorum ad Ipsum. » 
ICt Saucius Joannes Chrysoslomus: « Etiamsi di­
ti vitias innumeras dederis pauperibus, nihil, tale 
« efficies, quale is qui convertit animam. »

77. Aliud Apostolicae vitae ministerium, cui Venerabi­
lis Servus Dei se dicavit summo studio, Divini Verbi 
praedicatio fuit. In ea Jesum Christum Crucifixum 
praedicabat populo, fluebatque ex ore ejus oratio, non 
quidem rudis aut inconcinna, sed tota ad S. Scri­
pturae et Sanctorum Patrum normas exacta; con­
cinnatores enim illos reprehendere solitus erat, 
qui in praedicando Verbi Dei eloquentiae illecebris 
non petitis utuntur, per quas auditores vero doctri­
nae pane fraudantur. Non in templis modo, sed et 
in viis et in plateis publice ad populum verba fa­
ciebat, eaque vi et contentione in peccatum fere­
batur, ut maxima hominum multitudo immota ab 
eius ore penderet, absoluta vero concione plurimi 
conscientias suas expiaturi eum sequerentur. Nulla 
fere pia domus pro spiritualibus exercitationibus 
Romae constituta est, in qua Venerabilis Servi 
Dei vox non sit audita, per latifundia etiam con­
tinentis agri exivit sonus verbi ejus. Uberrimi exin­
de conversionis fructus manarunt ; quae enim ex 
ore Vincenti! nostri monita salutis fluebant, nativo 
quodam pietatis soporata succo, sincerum in au­
dientium animos aeternarum rerum studium incen­
debant.

78. Quanto flagraret Venerabilis Servus Dei erga spiri­
tualem proximorum salutem studio ex his, quae 
superius memoravimus, omnino liquet; verum sin­
gularibus oculatorum testium depositionibus afflui­
mus, ex quibus palam comprobatur omnia alia 
eurndem spiritualis misericordiae opera non minori

zelo exercuisse. Asserunt unanimi consensione te­
stes Venerabilem Vincentium nostrum omnibus 
semper praeluxisse consilio, ita ut in dubiis atque 
anxietatibus plures salutaria consilia inde relaturi 
ad ipsum confugerent. Et sane cuiusque conditionis 
homines , atque etiam doctrina et ecclesiasticis 
dignitatibus insignes viri, Episcopi et Romanae Ec­
clesiae Cardinales, eum consulebant ejusque consi­
liorum veritatem atque efficaciam experiebantur, 
(piae quidem consilia Venerabilis Dei Servus non 
ex humanae sapientiae rivis sed ex divino fonte 
deducebat. Sic testis XI Processus Apostolici: « Per 
« tutti quelli, che accorrevano a Ini per essere di­
ce retti nelle loro difficoltà ed angustie di animo, 
« aveva sempre parole di grande conforto e con- 
« sigli saggi e salutari.»(1) Et testis XIV Proces­
sus Ordinari addit : « Ho conosciuto un Cardinale 
« molto dotto e pio, il quale si espresse che di 
« tanti confessori, che avea avuti in avanti, ninno 
« avea potuto quietarlo e farlo vivere tranquillo, 
« eccettuato il Servo di Dio. » (2) Et sane de 
consilio rogatus Venerabilis Servus Dei lumen a 
Deo orans petebat, dein responsum dabat, quod 
nil mirum si prospere cederet.

19. Praecipuum quoque munus ei fuit christianae fidei 
rudimenta, resque ad aeternam salutem sibi pa­
randam necessarias, ignaros edocere. Adolescente- 
lus a Parocho ad pueros in Chistiana catechesi 
erudiendos adhibebatur : domi quoque erga minores 
natu fratres idem sibi munus assumpsit. Congre­
gationem S. Mariae de Planctu, Hospitium Sanctae 
Gallae, et alias pias societates celebrabat, ibique 
ut ignari et pauperes erudirentur prospiciebat. Ipse

(1) Summ. pag. 445, § 63.

(3) Ibid. pag. 473, § 162.

saepe id egit, tantoque studio et cura hac in in­
structione versatus est, ut infimae etiam sortis et 
rudioris ingenii homines quidquid ille diceret opti­
me acciperent atque retinerent. Ceteros Sacerdotes 
excitabat, ut Christianae fidei mysteria ac prae­
cepta juvenes edocerent, suosque ad hoc munus 
implendum diligentissime misit, eosque jubebat po­
tissimum cavere, ne latum quidem unguem a Ro­
mani Catechismi normis discederent, neque aurei 
illius libri verbum mutarent. Tot tantaque suscepit 
Venerabilis Vincentius noster pia opera, ut omnes 
discerent quae sunt ad salutem aeternam necessa­
ria, ut unum hominem iis omnibus consuluisse 
prorsus impossibile videatur. Nocturnas enim scho­
las, in quibus artifices post diei labores religiosis 
non minus quam liberalibus disciplinis imbueren­
tur non solum Romae, sed vicinis etiam in urbibus, 
instituit ac fovit. Oratorium S. Mariae de Scala, in 
quo pietatis opera pene desueverant, ejus industria 
ad novam quasi vitam revocatum, frequenti socio­
rum numero iterum celebrali coeptum est. Suto­
rum Urbis ac Rhedaribrum et Pistorum quoque 
pia Sodalitia, ut ad pristinum fervorem et obser­
vantiam revocarentur, curavit itemque plura pia 
opera ad S. Mariae supra Minervam instituta re­
stituit et excoluit. Incubuit singulari zelo ad spi­
ritualem cultum hospitii puerorum puellarumque 
pauperum, quod tunc erat penes aedem Stae Ma­
riae ad thermas, consuluitque ut eidem hospitio 
Scholarum Christianarum Fratres praeficerentur. 
Hoc vero Institutum Scholarum Christianarum Fra­
trum Venerabili nostro Vincentio maxime jugiter 
cordi fuit: ipsius Instituti alumnis a confessionibus 
fuit, eosque edocebat atque hortabatur, ut in chri- 
stianae caritatis exercitatione iuxta societatis suae 
tabulas perseverarent atque proficerent. Militum 
quoque curam spiritualem et in stationibus eorum.

et in nosocomio exercuit, uberesque inde nactus est 
spirituales fructus; verum, si omnia hic referenda 
essent caritatis opera, in quibus se exercuit Vene­
rabilis Dei Servus,' et quae utriusque Processus 
testes amplissime referunt, oratio nostra nimis lon­
ga prodiret. Illud vero non omittendum arbitramur 
ipsum etiam ad homines in longo terrarum maris­
que spatio dissitis regionibus viventes effusae ca­
ritatis suae viscera aperuisse; tanto enim aestua­
vit studio, ut, omnes christianam fidem callerent 
gentes, ut ipse Sacris exteris Missionibus nullam 
non impenderit curam et laborem. Idcirco adole­
scentibus in longinquarum Missionum spem succre­
scentibus e Conlegiis Urbano, Graeco atque Hi- 
bernensi vigili cura adfuit eosque apostolico spiri­
tu imbuendos curavit. Idcirco pecuniam, supellecti- 
les sacras, icunculas, libros, in Missionum emolu­
mentum contulit. Idcirco per Congregationem suam 
vivens atque actuosum Apostolici sui zeli monu­
mentum posteris reliquit.

80. Peccantes indefesse monuit, eosque verbo, opere, 
exemplis ad salutis semitam revocare conatus est. 
Id publice pro concione, id in privatis adhortatio­
nibus studiose agebat, ad blasphemiae impietatem 
coercendam praesertim intentus. Narrat testis XI 
Processus Apostolici: « con buone maniere ripren- 
« dea i peccatori e se potea qualche volta anche 
« in publico, quando sentiva qualche bestemmia' e 
« per lo più la sua riprensione producea il suo 
« frutto. » (1) Et testis XIV similiter Processus 
Apostolici addit: « 11 suo zelo faceva si, che s’ili­
ce ginocchiasse anche per la strada, quando sentiva 
« bestemmie. Era questo un modo indiretto di cor­

ti) Summ. pag. 445, § 64.

« reggere, più efficace della parola. » (1) In noso­
comio autem latus ei huic operi exercendo patuit 
campus, ut inde blasphemiam, lusus pravasque ami­
citias averteret, atque hoc etiam in doloris asylo 
angelus consolationis infirmis visus est. Quid nunc 
dicamus de sancta industria, (pia fraternae corre­
ptionis praeceplmn erga deerrantes adimplevit ? Mi­
tibus ac suavibus verbis, tantaque caritate refertis, 
utebatur Dei Servus, ut nullus fere esset, qui ea 
in malam partem acciperet, ejusque monitus spiri­
tuali fructu nunquam camere. Quare plures ad om­
ne vitium proni per eum inores in melius muta­
runt, ex avaris liberales, ex superbis humiles, ex 
impudicis continentes effecti, nec defuere qui, pro­
fligatae vitae ratione relicta, austeras religiosorum 
Ordinum regulas amplecti non dubitaverint. Tam 
efficaces erant paterni Venerabilis Vincenlii nostri 
monitus, qui etiam in redarguendo apostoli prae­
ceptum sequebatur : « Instruite in spiritu lenitatis.

81. Tantum vero ac tam insigne pro animarum salute 
comparanda studium, quo Venerabilis Servus Dei 
magno sui incommodo ac labore per integrum mor­
talis vitae spatium exercuit, quid aliud fuit, Patres 
amplissimi, nisi validum et evidens heroicae ipsius 
in proximum caritatis exemplum? Et re quidem 
vera dictus salutis animarum zelus iuxta omnium 
Doctorum sententiam ex caritatis habitu procedat 
necesse est, quod prae ceteris docet Matlhaeuccius 
his verbis: « Sensibilia heroicae caritatis erga pro- 
« xitnos signa quantum ad bona spiritualia, spiri­
ti tualemque eleemosynam, qua paupertas animae et 
« spiritus egestas sublevatur, deducuntur ex vehe- 
« menti et ferventissimo zelo salutis animarum. Ar­
ii dens enim zelus ac inexplebilis cupido ejfcaxque 
« desiderium, quod singuli salventur et pravi con­

ii) Summ. pag. 452, § 98.

« certantur ad Deum de radice intensissimae in pro- 
« xinium dilectionis procedant. » Haec Matthaeuc- 
cius, cui concinunt reliqui nostri iuris doctores; non 
est enim laus exigua illius, qui animarum saluti dat 
operam ; celebrat sane hoc frugiferum studium ipse 
Chrysostomus dicens : nihil esse meritorium magis.

82. Innumeri quoque utriusque Processus testes as­
serunt ex Venerabilis Vineentii nostri alloquio et 
conspectu afflictos omnes et dejectos solaiium ani­
mumque capessere; neminemque fuisse adversa for­
tuna adeo perculsum, vel alia quavis spiritus ae­
gritudine confectum, qui suavissimo illius sermone 
non recreatus atque erectus spe bona discesserit. 
Sic testis XII Processus Apostolici: « Si prestava 
« volentieri nel dare consigli ed illuminare i dub- 
« biosi, che a lui facevano ricorso; » (1) et testis 
III Processus Ordinarii « allorché a lui facevano 
« ricorso persone afflitte o tribolate s’investiva 
« delle loro ciscostanze, e cercava consolarle nel 
« miglior modo possibile. » (2) Sic egit cura Dei 
Servo Bernardo Clausi, cujus in Sacro hoc foro 
causa pertractari iam coepta est. Hunc tam vehe­
mentes animi anxietates et angustiae devexabant, 
ut nullus esset, qui pace illum ac quiete posset do 
nare. Unus Vincentius noster fuit, cujus alloquio 
mirifice reficeretur. Immo cum per aliquod tempus 
in domo SS. Salvatoris in Unda una cum Vene­
rabili Servo Dei moratus fuerit, tum demum longos 
post menses sibi redditus ille visus est, et cibum su­
mere, somno indulgere et Sacrum litare potuit, quae 
minime antea. Caritate enim suadente, idem Vene­
rabilis Servus Dei ceterorum aerumnas suas esse 
putabat, iisque, ut ceteri levarentur, semetipsum in-

(1) Summ. pag. 446, § 71.

(2) Ibid. pag. 461, § 119.

duebat. Hoc vero afflictis insinuabat, ut nullam po­
nerent in humano Subsidio spem, eam vero lotam 
in Deo et Beatissima ejus Matre collocarent ; ideo- 
que orationem Venerabilis Bartholomaei a Salutio, 
miros spei fidueiaeque erga Beatissimam Virgmem 
sensus redolentem, typis curavit imprimendam; eam- 
que ingruente afflictione recitantes mirabilis vis at­
que efficaciae illi depulsandae experti sunt. Haec 
autem spiritualis caritatis officia nemini negavit 
unquam, atque etiam, cum aegrotus lecto decum­
beret, iussit suos, ut neminem qui ad se adire vel­
let arcerent, sed cubiculi sui janua unicuique pa­
teret.

83. Obtrectatoribus quoque atque inimicis suis, a quibus 
persaepe male habitus est, Ven. Servus Dei non 
solum vices easdem minime rependit, sed divini 
Magistri vestigiis insistens omnia exhibuit benevo­
lentis animi argumenta. Ex hac autem erga inimi­
cos mansuetudine praeclarissimum desumitur he­
roicae erga proximos caritatis indicium. Nam, si 
omnia, quae hactenus memoravimus, illustria quidem 
sunt opera caritatis erga proximos in spiritualibus 
necessitatibus, nihil magis luculentum, nihil diffici­
lius est, Patres amplissimi, opere illo, quod in re­
mittendis injuriis exercetur. Hoc enim mundanis 
hominibus ignotum consilium Christus Dominus 
praedicavit, inquiens: « Diligite inimicos oestros, 
« benefacite illis, qui oderunt oos. » Hoc Evange- 
licum consilium, si servetur, Christi asseclas a ce­
teris hominibus discriminat, efficit namque, ceu Ter­
tullianus ait: « ut haec sit propria et perfecta bo­
ia nitas nostra non communis. » Refert testis XIII 
Processus Apostolici : « Era pronto a perdonare 
« chiunque l’avesse offeso, e se talvolta cammi- 
« nando per via era fatto segno ad ingiurie, o non 
« rispondeva, oppure pregava per loro, e qualche

« volta anche li ringraziava. » (1) Sic, ut farnulus 
patris sui, qui ob furtum domesticum ad triremes 
damnatus erat, poena liberaretur, supplicem ipse 
Gregorio XVI Pontifici libellum exhibuit. Praesi- 
dibus cujusdam operis, qui omni arte machinabantur, 
ut Societas a Venerabili Servo Dei Romae instituta 
opprimeretur, non modo nunquam se iratum prae­
stitit, sed mira magnanimitate opus ab illis inchoa­
tum omni studio provehendum curavit. Sic inse­
ctationes atque injurias, quibus lacessitus est, dum 
regeret Ecclesiam S. Spiritus Neapolitanorum, aequo 
animo tulit, gratias Deo agens, quod aliquid tolerandi 
sibi occasionem praeberet. Cum quidam sodalis e Con­
gregatione ira percitus in Venerabilem Servum 
Dei, plane innoxium ac nil tale merentem, contume­
lias omnes injuriasque evomuit, quas malus animus 
furoris stimulo adactus suggereret, illas patienter 
hilarique vultu pertulit Vincendus noster, neque 
aures praebuit suadentibus conviciatorem illum ob 
insolentiam suam e Congregatione dimittendum esse. 
Saepe in operum suorum institutione Venerabilis 
Dei Servus offendit in homines, qui vel ob pravam 
eorum indolem, vel, suadente diabolo, totis viribus 
conati sunt, ut eadem opera ad exitium adduce­
rentur, et qui in illum ob loquentes linguis usi sunt, 
quas uti gladios acuerant : idem vero Vincendus 
nec iram in eos fovit, nec querimoniam, neque mala 
verba patientiam ejus vincere potuerunt. Et sane 
animi mansuetudinem didicerat ab Eo, qui ait : 
« Discite a me. quia initis sum et humilis corde;» 
penitusque animo insculpserat: « Bona facere et 
« mala pati et sic perseverare usque ad mortem 
« citam Apostolorum esse. » Humilitatis autem

(1) Summ. pag. 449, § 83.

spiritu ductus» sibi injurias merito irrogari arbitra­
batur, et quin ultionem moliretur illos jure agere 
dicebat veniamque ab offensoribus suis quasi ipse 
offensae reus rogabat, deque his lauto animi affe­
ctu loquebatur, ut persuasum ceteris esset de a- 
micis ac de re bcnemeritis eumdem loqui. In quo 
profecto heroica caritas manifeste evincitur, teste 
S. Joamie Chrysostomo, qui dicit: « Si pecuniam 
« remiseris, Deum non imitaberis, delicta cero si 
« remiseris Deum imitaberis. »

84. Detractorum suorum immemor, latasque in se in­
jurias nihili omnino facietis, aliorum honorem bo- 
namque famam adeo cordi habuit, ac si ejus tuen­
dae munus commissum sibi foret. Sic testis XIII 
Processus Apostolici : « Se sentiva parlare male 
« del prossimo, cercava subito di scusarne i di- 
« letti. » (1) Et testis III Processus Ordinarii : 
« Non ho mai udito dal Servo di Dio proferire 
« parola in danno del prossimo. Egli, o ne parlava 
« sempre in bene, o non potendo ciò fare, taceva 
« affatto. Era nemico della detrazione, e lo mo­
ti strava coi fatti, allorché sentiva mormorare taluno 
« .... Egli era industriosissimo nel sapere coprire 
« i difetti di altri, e nel fare rilevare le buone 
« qualità, che la sua carità sapeva trovare in 
« essi. » (2) Quare summopere cautus in loquendo 
erat, ne quid ex ore ejus forte excideret, quod 
vel absentis laederet famam, vel praesentem dicto 
perstringeret : immo hoc habuit antiquissimum, ut 
aliorum noxas detereret verbis, vel quoad posset 
excusaret. Et si qui serperent sermones ejus ge­
neris, qui in colloquia proborum virorum nonnun- 
quam irrepunt, lepore quodam minime fucato eos 
abrumpebat, aut ad alia argumenta vertebat. Hoc

(1) Summ. pag. 449, f 84.

(2) Ibid. pag. 462, § 120.

autem omnibus exploratissimum fuit Venerabilem 
Dei Famulum, ubi .non posset bene de aliquo lo­
qui, tacuisse. Tantum, ubi nullimode alictijus lacta 
excusare poterat, occasione arrepta, omnes horta­
batur Deum orarent, ne permitteret pejora se, 
quoniam possent, patrare.

85. Affabilis, humilis, observanlissimus omnibus Vene­
rabilis Servus Dei, etsi omni ex parte urgeretur, 
nullum tamen unquam fastidio locum dedit. Nullum 
ei taedium, licet infinita prope multitudine circum­
vento; omnibus praesto erat, omnes blande allo­
quebatur, faciles omnibus praebebat aures. Saepe 
domum redeunti tantis laboribus ministerii sui de­
fatigato et alii occurrebant eum compellantes ad 
animam agentis adsistentiam, et ipse jejunus et 
requietis sibique immemor, eos ultra festinans se­
quebatur ; Venerabilis enim Dei Servus non homi­
nem in homine, sed ipsum Jesum Christum con­
tuebatur.

86. Denique nunquam praetermisit Vincentius noster 
ferventissimas Deo preces effundere, non solum pro 
universa militante Ecclesia, sed etiam pro defuncto­
rum animabus, quas ad piandas preces, sacra et alia 
meritoria opera jugiter offerre consuevit. Assidua 
vita ejus oratio fuit, precibusque suis omnes ample­
ctebatur bonos, ut in virtute perseverarent, malos ut 
ad honestam frugem redirent. Infideles quoque atque 
ethnicos nunquam oblitus est, ac pro iis coeleste 
lumen enixe flagitavit: atque inde etiam desumi 
potest aliud heroicae caritatis probandae argumen­
tum ; ipsi enim aptari potest quod de Hieremia dixit 
Onias : « Hic est fratrum amator, qui multum 
« orat pro populo et pro universa Sancta ci­
et. vitate. »

87. Expensis operibus misericordiae, quae hominum a- 
nimas attingunt, ad illa modo procedamus, quae 
corpora respiciunt. Hic autem nobis peramplus



94

palet campus pro effusa ac mirabili Vincentii nostri 
caritate illustranda. Nam si tam fervido caritatis 
affectu Venerabilis ipse Dei Servus spiritualibus 
proximorum indigentiis prospexit» miranda, atque 
incredibilia prorsus edidit heroicae caritatis in pro­
ximos specimina, cum ad temporales eorum ne - 
cessitat.es levandas operam navavit, memoria re­
petens Joannis Apostoli verba, qui docuit veram 
caritatem, dicens : « Qui habuerit substantiam hu- 
« jus mundi, et viderit fratrem suam necessitatem 
« habere, et clauserit viscera sua ab eo, quomodo 
« caritas Dei manet in eo? Filioli mei non etili — 
« gamus verbo neque lingua, sed opere et ceri- 
« tate. » Vincentius noster quidquid e bonis suis 
percipiebat, si exiguos pauperis vitae sumptus 
demas, omne in egenorum subsidium effusa manu 
erogabat. Qui puer non raro rebus usui necessa­
riis se privans eas pauperibus diribebat, progre­
diente aetate, tanto aestuavit caritatis studio, ut 
nemo adversa fortuna subactus ad eum confu­
giens beneficentiam illius non senserit. Sciebat 
enim, siculi monet Sanctus Petrus Chrysologus, 
quod : « Manus pauperis Abrahae sinus est, ubi 
a quidquid pauper accepit, mox reponit : thesaurus 
« coeli est manus pauperis, quod suscipit, ne in 
« terra pereat, reponit in coelum: manus pauperis 
« est gazophilaeium Christi, quia quidquid pauper 
« accipit Christus acceptat; da ergo pauperi terram, 
« ut accipias coelum ; da nummum, ut accipias 
« regnum ; da micam, ut accipias totam; da pau- 
« peri ut des tibi, quia quidquid pauperi dederis 
« tu habebis, quod pauperi non dederis hoc ha- 
« bebit alter ; Clamat Deus, misericordiam colo, 
« qui quod vult Deus, Deo negat, a Deo sibi quod 
« desiderat cult negari. Est in coelis misericordia, 
« ad quam per terrenas misericordias pervenitur. » 
Usurpari certe de eo haec possumus, qui quae-

cessitat.es

rentem nunquam dimisit inanem, et quandoque, 
deficiente pecunia, quidquid ad manus ei venirer, 
pauperi largitus est.

88. Sed, his generali-ter praemissis, videamus mine quanta 
et quam heroica praestiterit Vincentius noster in 
singulis misericordiae operibus, quae ad juvanda 
hominum corpora intenta sunt. Ac primo quidem 
loco opus illud venit, per quod sive collata stipe 
sive cibi distributione exorientium fami prospici­
mus. [deferunt utriusque Processus testes tantum 
fuisse ejus studium urgentissimi hujus inopiae ge­
neris sublevandi, ut non raro, cum domi mensae 
accumberet, audiens pauperem esse ad januam, 
continuo cibum quem esset esurus ad illum mit­
teret. Cibi parcissimus, sustentandae vitae neces­
sario tantummodo utebatur, et vix degustatis da­
pibus, eas ferine integras pauperibus diribendas 
relinquebat. Pauperibus, quorum ad mediam usque 
fere noctem confessiones excipiebat, cibum distri­
buendum curabat. Saepe ad januam domus con­
fluentibus egenis manu sua pulmentum ministrabat, 
ollasque ab illis traditas eo repletas exhibebat. 
Nemini stipem denegare solitus, cum in eo esset, 
ut domo egrederetur, cavebat attente, ut nummulos 
secum gereret, quos pauperibus per viam stipem 
quaeritantibus, addita salutatione aperto capite, 
distribuebat. Neque caritas ejus prudentia caruit. 
Ne enim egeni sub falsa paupertatis specie acce­
ptam pecuniam in vetitos usus converterent, plu­
rimas edidit schedulas, quibus certa panis vel 
carnis mensura inscripta erat, illis tradenda, quae 
praestitutis in officinis schedulas ipsas exhiberent. 
Harum infinitam quasi numerum diribuit, horta­
tusque saepe est Societatis suae sodales hoc ma­
xime prudenti pauperes adjuvandi modo uterentur. 
Cum vero intelligeret majori subsidio opus esse, 
tum pecuniae summas, neque modicas, liberaliter

qneis ob status conditionem stipem quaeritare 
pudor esset, nec non Sacerdotibus et Clericis etiam 
aliarum dioecesium. Hoc ut facerent suos hortabatur, 
sed caule, ut veram paupertatem solarentur. Sic 
tesi is VIII Processus Apostolici: « Inculcava ali­
ce che a noi di fare la carità: però ci diceva di 
« non farla ai poveri delle strade, giacché quelli 
« sono sfacciati, e alcune volte più ricchi di quelli, 
« che loro la fanno, ma di farla invece ai poveri 
« vergognosi, i quali ne hanno più bisogno. » (1) 
Prudentibus etiam probisque nonnullis viris ad con­
ferendas eleemosynas utebatur, ut pateret benefi­
cium, manus vero lateret. Saepe, cum omni sumptu 
destitutus mansisset, divites adibat et apud eos cau­
sam pauperum agebat, eosque aptissimis verbis mo­
nebat, ut erogata in pauperes pecunia thesauros sibi 
constituerent in coelis. Ita testis XII Processu Apo­
stolici: « quando le sue risorse non erano sufficienti, 
« non arrossiva di rivolgersi a persone facoltose e 
« chiedere soccorsi per i poverelli.» (2) Relatam inde 
pecuniam indigentibus sublevandis tribuebat iis, prae­
sertim, in quibus morum honestas periculis obnoxia 
esset; quare non modica corrogata pecunia per 
eum provisum est pluribus periclitantibus puellis, 
ne malesuada egestate flagitiosorum hominum 
praeda fierent. Sordidas aliquando passus repulsas 
non ideo animo cecidit, iiiuno alacrior ad dura di- 
vitum corda in pauperum utilitatem emollienda re­
dibat. Quod quidem studium prodigiis illustravit 
Deus. Cum enim principem foeminam e Ruspolia 
gente hac de causa adisset, negavit illa aliquam 
sibi in prompto esse pecuniae summam, quam ei 
traderet. Urgebat Vincendus noster, ut quidquid

(1) Summ. pag. 442, § 51.

(2) Ibid. pag. 447, § 76.

posset, elsi minimum daret. Abiit, illa et internum 
conclave petiit, ut quaereret pecuniam et forte re­
pertum argenteum nummum in eo erat, ut Venera­
bili Dei Servo traderer, cum ecce mirum in modum 
e manibus illius ingens aureorum vis ex insperato 
manavit. Mulierem, prae stupore demirantem, rem 
silentio premere Venerabilis Dei Famulus jussit, et 
post mortem ipsius dumtaxat comperta res est. 
Quod si quis miretur (planam ratione idem Vin- 
centius noster tot pauperum necessitatibus suppetias 
venire potuerit, addamus eodem modo, quo avari 
solent ad congerendas pecunias mentem acuere, 
ipsum Christiana caritate ferventem omnes repe­
risse modos ad proximi necessitates levandas ac- 
comodatos. Hoc autem ei fuisse familiare, videlicet 
retinere sibi ad pauperes opitulandos eleemosynas 
Missarum, quas plurimas colligebat, Missas autem 
aliis Sacerdotibus, vel Episcopis, vel etiam Cardina­
libus celebrandas attribuere gratis, quod hi libentis­
sime ob sanctimoniae opinionem, qua Vincentium 
ipsum prosequebantur, agebant.

89. Nec minus sollicitam atque actuosam egenorum nu­
ditati operiendae operam navavit Venerabilis Dei 
Servus. Ipse enim, non pecuniam modo, qua sibi 
vestes compararet, pauperibus impertiebatur, sed ve­
stibus quoque, neque raro, suis illos donabat. Cum 
adhuc in paterna domo moraretur, saepius domum 
revertebatur sine pallio, aut etiam sine foemoralibus, 
etiam usu intactis, quae pauperibus dederat. Item 
caligas, calceos, subuculas, interulas, lectulos quo­
que, aut usibus suis subtractos, aut a divitibus 
emendicatos, egenis familiis largitus est, ut, mari­
bus a foeminis disiunctis, pudicitia in discrimen non 
veniret. Et revera cubile suum, quod satis amplum 
habebat, nupturo homini, cui illius copia non erat, 
dedit, atque ex eo nunquam in eius conclavi visum 

|| est cubile. Hefert testis II Processus Apostolici:
« Vedendolo qualche volta con veste logora o rat-



'98
« foppata, dicevamo: «E segno, che ha data Pulirà 
« per elemosina I Sapevamo difetti, che si privava 
« anche delle vesti per darle ai poveri. » (1) Hoc 
autem misericordiae opus operiendi nudos adeo 
Venerabili Servo Dei cordi fuit, ut Sacerdotes e 
sua Societate iusserit populo condonantes hortari 
fideles, ut non modo pecuniam pauperibus eroga­
rent, sed rem etiam linteariam, sive quae corpori 
operiendo, aut lectulo sternendo opus essent, nec 
non vestes calceosque et necessaria vitae, etsi usu 
detrita; atque in ipsa Societate statuerit curatorem, 
qui lectis ex ipsa Societate sodalibus munus com­
mitteret ea per privatorum domos conquirendi.

80. Nunc ad hospitalitatem veniamus, quam Servus Dei 
maxime adamavit eamque quoad licuit ob angu­
stias domorum, primum ad S. Spiritus, deinde ad 
S. Salvatoris exercuit; neque raro contigit, ut co­
lonis et agricolis ad eum vespere confluentibus et 
nocte deprehensis hospitium a Venerabili Dei Servo 
ipso in sacro recessu praeberetur. Ex instituto au­
tem i ussit suos advenas hospitesque amanter re­
cipere docuitque quas sequuturi essent in hospita­
litate exercenda regulas, e quibus magna ipsius 
Vincentii nostri caritas elucet. Hic etiam memorare 
iuvat pias domos, quas Venerabilis Servus Dei, nullo 
humano fultus subsidio, labore atque industria sua 
atque ostiatim penes ampliori censu pollentes cives 
corrogata stipe, ut pluribus derelictis puellis refugium 
compararet, instituendas curavit. Harum unam in­
stituit ad S. Agathae ad Suburrain pro tutandis 
atque instituendis periclitantibus puellis, queis tu­
tum inibi patebat hospitium, quo ad religionem si­
mul bonosque mores informarentur. Alteram do­
mum ad clivum S. Honuphrii, fundavit quae postea 
munificentia viri principis Caroli Torlonia aucta

(1) Summ. pag. 438, § 35.

al que ampliata, viget in praesens et perenne extat 
Venerabilis Servi Dei caritatis testimonium. Tertiam 
denique frugiferum ipsum ad finem Velitris con­
didit.
Quid vero dicamus de effusa Vincenti} nostri in ae­
grotos caritate? Qui Summarii paginas evolvat et 
utriusque Processus testium relationes perlegat, 
certe mirabitur unum virum tot tantaque negotia 
sustinentem hoc in corporali misericordiae opere 
exercendo tam luculenta heroicae caritatis argu­
menta exhibuisse. Universi enim Romanae Urbis 
cives caritatem eius senserunt, et omnes, qui morbi 
doloribus oppressi accersiverunt eum, sive in di- 
vite domo, sive in paupere tecto, sive in nosocomii 
squaliore decumberent, omnes pariter Venerabilis 
nostri adsistenliae solalium experti sunt. Refert te­
stis I Processus Apostolici. « Era assiduo nell' as­
te sistere gl’ infermi e i moribondi, nè la sua assi- 
fi stenza riducevasi ad una sola visita, ma vi ri­
fi nlaneva lungamente anche di notte, e moribondi 
« non li lasciava se non avessero reso l’anima a 
« Dio. Ciò, che muovea gl’infermi a ricorrere all’as- 
« sistenza. del Venerabile, era la sua dolce carità, 
« e si ritenea communemente che chi era assistito 
« in punto di morte dal Venerabile andava in 
« luogo di salvazione. » (1) Nullum ei erat diei 
noctisque discrimen; vocatus enim, etsi nocte intem 
pesta, illico surgebat et ad aegrotum festinabat, 
monueratque sodales ostiarios attente noctu ca­
verent, ut si quis ad januam pulsaret, ipsum con­
tinuo excitarent. Non frigus, non aestus, non pluvia, 
non tempestas quaevis, licet abrupta, unquam in eo 
potuit caritatis ignem restinguere. Saepe e dissitis 
Romae regionibus pedes ac jejunus domum rever­
sus, vix aliquid sumebat cibi, et quandoquidem etiam

(1) Summ. pag. 431, § 6.

impastus en iterum ad alios aegrotos, qui eum ac­
civerant, convolabat; demiran tibiis vero et cumam 
nullam sibi quaereret quietem interrogantibus, « in 
« paradiso requiescemus » subridens respondebat. Di­
vito m palatia et pauperum tabernas aequa caritate 
lustrabat, eodem affectu etiam vilioribus in officiis 
infirmis ministrabat, non sordes situs, non morbi con­
tagium, non odorum foeditas, avertere unquam illum 
potuere, quin christianae caritatis solatia morituris 
praestaret. Et quasi angelus videbatur ad aegrotos 
opitulandos missus a Deo, ut in momento, a quo 
pendet, aeternitas, illorum saluti prospiceret. Qua 
mirabili arte, quasi divinitus illi tradita, peccatorum 
dolorem in animo aegrotorum ingereret, illosque ad 
ultima Sacramenta recipienda compararet, incredi­
bile dictu est. Narrant testes ipsum Venerabilem 
Dei Servum, ut aegroto assideret, qui sacerdotes 
ut arceret a lecto, minus tormentum bellicum pul­
vinari supposuerat, muliebres non horruisse vestes, et, 
specie anili compositum ad furentis lectum acces­
sisse, eaque se comitate ac suavitate cum illo ges­
sisse, ut brevi idem mansuetus et humilis admis­
sorum confessione se expiaverit et pie ad vitae 
exitum venerit. Saepe etiam narrant, aegrotos, quos 
jam loquendi facultate destitutos reperisset, fusis 
ad Deum precibus ipsum Venerabilem nostrum Vin­
centium ad sensus revocasse, ut, peccata possent, 
rite confiteri. Neque tantum aegrotis intra dome­
sticos parietes decumbentibus profuit, sed etiam 
illos in nosocomii receptos adiuvit. Cum militum 
nosocomium ei foret attributum, adeo ejus curae 
brevi valuerunt, ut idem non militum sed coeno- 
bitaruni domus videretur esse. Avulsi abusus, lo­
quendi licentia coercita, pietatis opera exerceri coe­
pta, spirituales exercitationes quotannis indictae 
ibidem, aliaeqiie huiusmodi reformationes non ir­
ritos fuisse exantlatos a Venerabili Servo Dei la­
bores probarunt. Id autem effecit, caritas illius, ut

nullus in eo fuerit morti proximus, qui cum ceteros 
Sacerdotes reiecisset, ipsum non laetus exceperit, 
eique admissa confiteri recusaverit. Quid autem est, 
Patres amplissimi, hoc studium siugulare atque 
haec paterna de. infirmis cura, nisi heroicae cari­
tatis luculentissimum argumentum? Quis ignorat 
monitum illud Ecclesiastici: « 2Von te pigeat abitare 
« infirmam, in his enim in. dilectione firmaberis?» 

92. Sed anno MDCCCXXXVII, quo Asiatica lues hac 
in Alma Urbe grassata est, tunc veluti miles, cui 
pugnae dies illuxerit, Vincentius noster in cari­
tatis exercitatione , quasi semetipsum superavit. 
Tunc ardor eius exarsit, tum totum se dicavit ad 
confessiones audiendas atque ad lue laborantes ad­
juvandos. Nihili vitam suam faciens, non morbi 
pestiferi contagione, non situ, non foetore deterritus, 
ad lue perculsos advolabat, eisque non minus a- 
nimae quam corporis auxilia ministrabat. Dulcis­
simis eos verbis alloquebatur, mulcebat morbi cru­
ciatus, sudorem e vultu detergebat, potum et me­
dicamina praebens ; atque ab illis discedens, noti 
aliud in se curabat, quam ut manus aceto ablueret, 
aliorum potius, quam suae salutis sollicitus. Ut 
omnibus autem ad opportuna auxilia recipienda 
aditus pateret, curavit ut loculus ad fores pone­
retur, qua indigentes schedas immitterent, nomine, 
cognomine et domicilio obsignatas. Quibus omnibus 
adiuvandis cum solus ipse minime sufficeret, suae 
Congregationis alumnos aliosque Ecclesiasticos 
viros sibi adiunxit, qui per varias Urbis regiones 
pauperum domos lustrarent atque omne genus, 
subsidia, cibos, medicamina, vestes, redempta pi­
gnora, ac lectulos etiam pro necessitate largirentur. 
Ipse autem Venerabilis Servus Dei nullam sui curam 
durante contagio habuit; immo plures per dies, 
saeviente peste, etsi tactus fuisset ex diarrhaea, 
quae a medicis praemonitoria appellatur, adeoque

iam metus esset omnibus, ne lue corriperetur, ni­
hilominus nec quidquam de consueto ardore re­
misit, nec cessit quotidie mortis discrimen pro po­
pulo obire. Atque hoc procul dubio aliud maximum 
est, Patres amplissimi, ad heroici talem provectae 
caritatis indicium; merito enim Benedictus XIV 
monet, inter egregia opera caritatis in proximos 
quoad corporalia, praeter visitationes infirmorum, 
morbos esse ex ea causa contractos, non inter­
missa ob eam rem aegrotorum cura. Quod apprime 
Vincentius noster praestitit.

93. Permeavit etiam ad carceres eximia Venerabilis Servi 
Dei caritas. Quare eos, qui in vincula coniceli erant, 
non modo saepe invisebat ac solabatur iuxta illud 
Pauli : « Mementote vinctorum tamquam simul 
« vincti ; » sed eos quoque amantissime commo­
nebat, et omnigenis auxiliis iuvabat, adolescentulos 
praesertim, qui mechanicis operibus apposito in 
carcere detenti vacabant. Horum spiritualem curam 
sedulo studio gessit, et sortem eorum miseratus 
saepenumero preces suas atque officia penes prae­
sides et custodiae praepositos interponebat , ut 
vinculis solverentur, vel saltem poena levarentur. 
Utilitati etiam eorum prospexit, iussitque Societatis 
suae Procuratorem maximi cordi habere opera 
illa, per quae vinctorum animae et corpora leva­
rentur. Si qui vero ex his essent capite damnati, 
ut eos ad mortem aequo animo ferendam compa­
raret, curas omnes suas industriamque adhibebat: 
idque semper contigit, ut qui quemvis de Deo, 
sive de anima, sermonem admittere renuissent, 
mortemque destinato animo obire statuissent, eius 
verbis commoti, cum dolore et lacrymis peccata 
confiterentur. Tunc, ut se divinae bonitati com 
mitterent, hortabatur illos ; mortemque libenter, 
tanquam admissorum suorum, poenam reciperent, 
mirumque sane erat, quo constanti ac forti animo,

et qua potioris vitae spe freti, ferale pegma mori­
turi, Vincenlio nostro suste ni ari le, conscenderent. 
Ex hac etiam vinctorum et damnatorum sollicita 
cura peculiare supra communem modum provectae 
caritatis indicium sequitur; hoc enim Tobiae sum­
mae laudi vertitur in Sacris Litteris, cum dicitur 
de eo: « pergebat ad omnes, qui erant in eaptivi- 
« tate, et monita salutis dabat eis. »

94. Sepulturae etiam defunctorum intendit, et. sollicita 
quoque Venerabili Dei Famulo cura fuit, ut debito 
honore cadavera humo mandarentur. Quare ad 
locum usque requietis corpora comitabatur, fundens 
pias pro animabus rite piandis preces. Mortales 
enim exuvias iam Deo per baptisma consecratas 
et suo tempore revicturas maximo pietatis sensu 
prosequebatur. Itaque oratorium a Bona Morte 
appellatum instituit, ut militum in xenodochio de­
functorum corpora sepulturae mandarentur, cura- 
vitque, ut sodales, qui eidem oratorio nomen de­
dissent, attente pium opus implerent.

95. Quae cum ita sint, Patres amplissimi, liceat nobis 
concludere in Venerabili Servo Deo Vincendo 
Pallotti omnia perfectae ac vehementissimae dile­
ctionis signa reperiri. Constat enim Vincentium 
nostrum tam spiritualia quam temporalia Chri­
stianae caritatis opera in modum omnino singula­
rem atque omni laude dignum exercuisse. Sed, cum 
ex hac omnino singulari operum eorumdem exer­
citatione christianae caritatis heroicitas procedat, 
nonne, Patres amplissimi, iure meritoque fas nobis 
erit affirmare Venerabilem ipsum Dei Servum etiam 
in caritate erga proximum ad heroicum culmen sur- 
rexisse? nonne iure meritoque de illo affirmari po­
test perfectum extitisse imitatorem amantis Divini 
benefici Cordis, de quo scriptum est: « transivit 
benefaciendo ? »


